Skriveoppgåver i norsk sidemål.
Oppgåve 3.

Realfag, samfunnsfag eller framandspråkundervisning? Den såkalla kvalitetsreforma i skulen gjer det vanskeleg å velja meir enn det eine, og akkurat no vinn realfaga kampen om søkjarane.
Skriv ein artikkel der du peiker på kva fag du tykkjer bør vere dei viktigaste i skulen.
Det viktigaste er mangfald.
I dagens samfunn er det svært mykje fokus på skulesystema, og standaren dei held. Me i Noreg meiner at me, som eit av verdas rikaste land, skal ha eit av verdas beste skulesystem. For augneblikket er ikkje dette ein realitet i vårt langstrakte land. For å auka kvaliteten på skulane har regjeringa innført ein reform som blir kalla Kvalitetsreformen. Denne reforma har mål som kan oppsummerast i tre punkt:
· Kvaliteten på utdanninga og forskinga skal bli betre.

· Intensiteten skal aukast.

· Internasjonaliseringa skal aukast.

Diverre har alle medaljar ei bakside. Tilsette ved universitet og høgskule meinar at Kvalitetsreformen handlar om effektivitet, og ikkje kvalitet. Reforma vert skulda for å føra til meir studiepoengsproduksjon, utan å gje meir tid til forsking.
I dagens skule tykkjer eg at me må byrja å tenkja mindre på kva fag som er dei viktigaste, og i stadet fokusera på å oppretthalde mangfaldet. Det moderne samfunnet treng nokon som kan gjere mange ulike typar jobbar. Sånn som ungdommen vel sine fag i dag tykkjer eg er ypparleg. Det er eit enormt mangfald som gjer at samfunnet går rundt. Det er viktig å hugsa på at verda ikkje kjem til å fungera viss alle har den same utdanninga og har tatt dei same faga.

Viss eg derimot måtte velja bare for moro skuld, ville eg valgt kroppsøving og språk. Eg trur desse to faga kjem til å bli meir og meir viktig ettersom samfunnet utviklar seg. Me ser ein tendens til at ungdommen ikkje beveg seg så mykje lenger og difor trur eg at det er viktig å tvinga dei ut i fysisk aktivitet slik at ikkje heile samfunnet forfell på grunn av fedme. 

Eg tykkjer også at språk er viktig fordi det gjer oss i stand til å kommunisera med andre menneske. Hadde ein plutseleg mista evna til å kommunisere med andre ville me fått store problem. Eg trur sjøvlsagt ikkje at samfunnet i dag står i fare for å ikkje kunne kommunisere med kvarandre, men mykje av grunnen til dette trur eg er fordi me har eit såpass stort fokus på språk i dagens skulesystem.
Eg tykkjer også skulen skal leggja meir til rette for dei som har eit behov for å spesialisera seg. Eg er av den oppfatning at fag som ikkje den vanlege nordmann kjem til å bruke seinare hellar ikkje er nødvendig å ha på skulen. Eksempel på dette er matte og naturfag. Eg trur ikkje det er mange som kjem til å bruke noen av desse faga seinare viss ikkje dei skaffar seg ein jobb som tilseier det, og eg trur det einaste desse faga gjer for veldig mange er å skape hovudbry. 

Viss me får kombinert mangfald og spesialisering trur eg me kjem til å nå eit mykje høgare nivå på skulesystema våre. Me må ha mange fag å velje mellom, for so å peika seg ut eit eller fleire fag som ein fokuserar på. Då vil elevane både ha dei faga dei ynskjer seg samtidig som dei blir veldig flinke i dei faga.

Personlig trur eg dette ville vært ein framifrå løysing. Nokon er kanskje enig, mens andre prisar seg lukkeleg for at eg ikkje sitt i noko regjering.
